
TĀ TE KAIAKO WHĀRANGI

Ngohe Aromatawai: Tū mai te mātanga toi!
Paerewa Paetae Toi Ataata 91742: Te arotake i ngā mahi toi a tetahi kaitoi nō iwi taketake i roto i ngā toi ataata
Aronga: Toi Ataata 2.6B v1
Whiwhinga: 4

Te Horopaki
Ko tāu nā mahi he tuhi arotakenga mō ngā mahi a tētahi kaitoi nō iwi taketake. 
Māu e kōwhiri tētahi kaitoi hei āta tirotiro māu, hei toitoi manawa anō hoki mō tāu ake mahinga toi. Ka rangahau koe i ngā āhuatanga o tā te kaitoi mahi, kātahi ka tuhi arotakenga mō ngā āhuatanga nei. 
Ka aromatawaingia tāu tūhura i ngā āhuatanga ngao matariki o te mahi, me tāu whakawhānui i ngā pūkenga, tukanga, huānga anō hoki o tā te kaitoi.  
He mahere ā-kaupapa tēnei. E noho tahi ana te ngohe nei me Toi Ataata 2.5B, me 2.7B. E aro ana tēnei ngohe ki tāu arotake i ngā mahi toi a tētahi kaitoi nō iwi taketake. 

Hei Mahi
Māu e kōwhiri tētahi kaitoi e whaitake ai ki te mahi/kaupapa/horopaki e whāia nei e koe. Kei a koe te tikanga mō te momo kaitoi, arā pea, he ringa raranga, he ringa whakairo, he ringa matihiko, he ringatoi nō iwi taketake kē atu rānei. 

Āta tūhuratia ngā āhuatanga o tā te kaitoi mahi, arā, ngā huānga e kitea ana, ngā tukanga/tikanga i whāia, tae atu ki ngā pūkenga a te ringa toi. Me tautohu hoki ka pēhea te mahi e whaitake ana, e whai pānga ana hoki ki tāu e mahi ai, ki ngā tāngata/iwi o ēnei rā, me ngā horopaki/kaupapa huhua noa hoki.

Tuhia tāu arotakenga.

	Kua tautohu i ngā āhuatanga matua o te mahi, arā, ngā pūkenga, huānga, tukanga e kitea ana.

Kua tuku whakaaro mō te āhua o te mahi i roto i te horopaki.

	Kua whānui te whakamārama i ngā āhuatanga o te mahi, arā, ngā kaupapa/ariā o roto, tae atu ki ngā tātaitanga a te ringatoi.

Kua whakatau whakaaro mō te āhua o te mahi, kua taunaki ai.

	Kua whānui, kua hōhonu te whakamārama i ngā āhuatanga o te mahi, arā, ngā āhuatanga o roto, o waho e pāpā nei ki te ringatoi, tae atu ki te pānga/whaitake o te mahi i roto i te ao toi taketake.

Kua whakatau whakaaro mō te āhua o te mahi, me ngā āhuatanga o roto, o waho e pā mai ana ki te mahi.



